
Қазақ тілін меңгерудегі балалардың жас ерекшеліктері 


3-4 жас


Бұл жастағы балалар қазақ тілінде қарым-қатынасты көп күйзеліссіз қабылдай алады және бірте-бірте қазақ тілінде жауап беруге үйренеді. Оқу және ауызша қарым-қатынас түрлері жиі бірін-бірі алмастыруы керек. Дәстүрлі рифмалар мен тақпақтар үйретіледі.


Дыбыстық сөйлеу мәдениеті


Қазақ тілінде айтылған сөздерді мұқият тыңдауға, сонымен қатар бұл сөздерді дұрыс айтып, есте сақтауға үйрету. Қазақ тіліне тән ерекше дыбыстарды дұрыс айтуға үйрету: ә, ө, қ, ұ, ұ. Артикуляциялық аппаратты дамыту бойынша жұмысты жалғастыру. Дауыс күші мен сөйлеу қарқынын дамыту: баяу және жылдам, қатты және тыныш сөйлеуді үйрету.


Сөздік қор


1)Туысқандықты білдіретін сөздерді (іні, аға, сіні, қарындас және т.б.), кейбір тұрмыстық заттардың, көкөністердің, жемістердің, жануарлардың атауларын, апта күндерін, атауларын дұрыс айту, мағынасын түсіну дағдыларын дамыту.


күнделікті өмірде жиі қолданылатын айлар, жыл мезгілдері;


 2) заттардың белгілерін (түсін, өлшемін), заттармен әрекеттерді білдіретін сөздерді айтуға үйрету.


Тілдің грамматикалық құрылымы


1) сөз тіркестерін түсінуге және сөздерді байланыстыруға жаттықтыру; 


2) 2-3 сөзден тұратын сөйлемдерді түсінуге және жиі қолданылатын сөздерден сөйлем құрауға үйрету;


 3) жай сөйлемдерді құрастыруды үйрету; 


4) қарапайым сұрақтарға жауап беруді үйрету (Бұл кім? Бұл не?); 


5) жекеше және көпше түрдегі зат есімдерді қолдану дағдыларын дамыту.


Байланыстырып сөйлеу


1) жай сұрақтар қоюды және оларға жай сөйлемдер арқылы жауап беруді, жай сөйлемдер құруды, қысқаша сипаттауды үйрету жақын ортада орналасқан заттар, ойыншықтар, жемістер 2-3 сөйлеммен; 


2) тыңдауға және түсінуге, қарапайым мәтіндердің қысқаша мазмұнын айтып беруге және қайталауға, өлеңді жатқа оқуға үйрету.


Күтілетін нәтижелер:


• таныс сөздерді дұрыс атайды және ажыратады; 


• сөзде қазақ тіліне тән ерекше дыбыстарды дұрыс айтады; 


• туыстық қатынасқа байланысты сөздерді, кейбір тұрмыстық заттардың, жеміс-жидектердің, көкөністердің, жануарлардың атауларын, апта күндерін, айларды, жыл мезгілдерін айтады, түсінеді;


• түсін, көлемін, заттардың санын, олармен іс-әрекетті білдіретін сөздерді айтады; 


• қарапайым сұрақтар қояды және оған жауап береді; 


• 2-3 сөйлеммен заттардың, ойыншықтардың, жемістердің қысқаша сипаттамасын береді; 


• шағын қарапайым мәтіндерді, өлеңдерді тыңдайды, түсінеді және жатқа айтады; 


• қазақ тілінде жай сөйлемдер құрай алады.








